
La detifrado de la skribajo estas longa kaj peniga laboro
(la delifranto estas S-ro Sekelj mem).

. Idealo kaj realeco

A mondon regas dueco, pudo kaj kontratipuSo, tezo kaj antitezo, pozitivo
kaj negativo! Cia homa agado .bazigis sur tiu & natura principo.
Ankai ni ne povas ignori gin kaj atenta ekzameno de okazajoj konfirmas

tion. Esence idealisma klopodado, havigi al la homaro simplan rimedon sin
interkompreni, tute ne tuSante legitimajn sentojn pri naciaj lingvoj estas nia,
sed ni ne povas malvidi la realecon, t.e. la mondon tia kia gi estas. Skeptika,
mokema, ja eC malamika je nia ideo, tiel reagas la homoj je niaj pledoj, e
je niaj pruvoj kaj faktoj. Aliflanke ¢&ia penado propagandi publike
progreseman ideon postulas rimedojn kaj uzante inverse konatan vorton oni
povus dirl : la homo ne nur vivas de spirito, necesas ankati pano . . . .

Nia movado kaj niaj unuaj pioniroj, je la pinto D-ro Zamenhof mem, sin
gvidis de sencoj homaranaj t.e. humanecaj pensoj. Tiu ¢i idealismo gvidis
nin éiujn; gi efektive kreis la movadon; al gi ni dankas la atingitajn
sukcesojn, rekonojn kaj ¢ion tion, kion ni konstatas hodiaii. Gi, nome la
idealismo, la porpaca, poregaleca, porhoma idealo direktis nin al akcepto de
aliaj tre noblaj ideoj, kiujn oni povas kunigi en simpla resumo : forigi
maljustecon interhoman kaj intergentan. |

Ne estas mirige, ke la 1deo por la paco konstanta, la paco ne bazita sur
la timo de unu antaid alia pli forta, sed sur la solida fundamento de rajto,
reciproka subteno, k.a. trovis inter ni multajn defendantojn. Ja oni povas
et diri, ke la porpaca klopodado trovis en la movado por internacia lingvo,
sian plej ageman, plej popolan kunulon. Car oni ne devas malkoni, ke la
porpaca klopodado havis ¢iam karakteron de predikanto em dezerto. La
bruta instinkto homa estas kaj restas ¢iam pli forta kaj necesas longa sperto
kaj edukado gis venkos rezonado. |

Sed kontrati la pure idealisma sinteno de granda plimulto de la
Esperantistoj, ekzistas ankorau alia fluo de opinio. Nome la nur praktika,
profitiga PER-Esperanto t.e. la apliko de la lingvo nur por praktikaj, kelkfoje
ja et por vulgaraj celoj. Ni konstatu tion, ne kritikante gin kaj en multa]
rilatoj, la serioza uzado nurpraktika de la lingvo helpas nin. Ree ni vidas la
duecon, jen idealisme-homarana, jen komerc-praktik-utiliga. Unu ne
ekskludas la alian : nia lingvo apartenas al ¢iuj kiuj uzas gin. ‘

El tiu ¢&i vidpunkto aperis artikolo en la Aprila numero pri la Etropa
sekureco kaj internacia lingvo. Pluraj legantoj esprimis sian miron pri tio
kaj deziris klarigon. Nu, mi modeste opinias, ke la Redaktoro rajtas havi

sian ideon pri la disvastigo de ‘nia lingvo, same kiel la legantoj ra]tas

MALAPROBI gin

Sed estas la DEVO de gvidanta Persono en la movado,
atenti pri ¢io kio okazas en rilato al nia afero.

Certe neniu gojus, se iamaniere

onl provus krei rapidkursojn pri ia baza kombma]o de nacia llngvo anstataua

fari provon kun Esperanto.

La Estraro de U.E.A. en sia Paska kunveno diskutis la ideon esprimitan
en la dirita artikolo kaj la koncernan elmontron pri teknika] eblecoj de tia
-instruado de Esperanto. La Estraro de U.E.A. opiniis, ke tiurilate nia
organizajo nenion entreprenu. Esperantlsta] militistoj en kontakto kun
koncernaj naciaj asocio] iniciatu en tiu ¢éi afero. La starpunkto de la
redaktoro skribinta la artikolon menciitan esprimigas proksimume jehe :
se mi ne sukcesas konvinkigi la- Diojn, mi movigos inferon (lait Virgilio).

Noto de la Redaktoro

La ‘artikolo Cifermistiko aperinta
en la Aprila numero de Esperanto
altiris atenton de la legantoj. Sami-
deano T. K. Slade atentigis pri plia
strangajo de la cifero 9. Li diras :
“Skribu ¢iujn ciferojn de unu gis nad,
sed sen ok. 1, 2, 3, 4, 5, 6, 7, 9.
Multobligu la serion per 9. La
rezultato estas natifoje 1: 111111111.”
Samideano F. Boyet, Saint-Cloud,
Francujo, tre detale traktis la
problemojn montritajn en la dirita
artikolo, je kio ni afable dankas. Ni
okaze revenos je tiu ¢i interesa laboro.

La artikolo La Angloj Popoldancas,
ankat en la Aprila numero, enhavas
erarojn : p. 107, linioj 17 kaj 42,
sudoriento devus esti sudokcidento. La
fotografisto de la Moriska Trupo el
Abingdon (p. 106) estis A. J. Aldis,

e W. A. Newell. Ni pardonpetas.

Red.

Hans Jakob.

F;li Urbanovs) :

Barkarolo

Silentas la maro dormania,
karese sonas barkarol’ ;
suy ondoj kun paro amania
balance nagas la gondol’.

Cirkaue nur akvo helblua—
tre sora, rava panoram’ ,
aperis la stelo unua,

avizo grava de la am’.

Sulkigas jen ondo post ondo
kaj tiun sekvas dolia kis’

kaj ardas la juroj ; la mondo
fabela Sajnas paradiz’.

La nokto de I’amo gam j)asas,
sin laste kisas juna par’,

la steloj éielon forlasas,

la juroj—dronas en la mar’.

ESPERANTAIJ TURISTAJ TAGOJ

La Gotenburgaj esperantistoj alvokas partoprenantojn de la kongreso en Oslo
kaj aliajn esperantistojn viziti la Esperantajn Turistajn Tagojn en Gotenburgo
31/7 kaj 1/8 1952. Ekskursoj en la ¢irkatiajoj kaj en la urbo. Vizitoj en belaj
lokoj, industrioj, muzeoj, amuzejoj. Logo kaj mango por malalta prezo. Nenia
kongresa kotizo. Limdato por aligo 30.6.1952.

Esperantaj Turistaj Tagoj, Skonertgatan 1, Goéteborg Vr., Svedujo I

en GOTENBURGO, SVEDUIJO

Informojn petu de

Nefermata letero

Al J. V. Stalin, |
Moskvo

N la diskuto pri lingvistiko, meze de 1950 vi intervenis per unu artikolo
kaj kelkaj leteroj, kiuj estis presitaj en ‘“Pravda” kaj poste repre51ta]
en ‘““BolSevik”.

La lastan el la leteroj, tiun de la 28-a de Julio 1950, vi dediéis al la

demando de internacia lingvo. En i vi diris :

“Rilate la alian formulon de Stalin, prenitan el la parolado ¢e la XVI partia
kongreso, en la parto, kiu koncernas la kunfandlgon de la lingvoj en unu komunan
lingvon, éi tie estis pensate al alia epoko, nome al epoko post la venko de, socialismo
en mondaj kadroj (substrekis J.V.S.), kiam ne plu ekzistos mondlmpenahsmo . w5,
kiam la egaleco de la nacioj realigos, kiam la politiko de subpremo kaj asimilado de la
lingvoj estos likvidita . . . . kaj la naciaj lingvoj havos la eblecon libere ri€igadi unu
la alian sur la vojo de kunlaborado . . . . Ci tie temos ne pri du lingvoj, el kiuj unu
suferas malvenkon kaj la alia eliras el la batalo kiel venkinto, sed pri centoj da naciaj

‘lmgVOJ, el kiuj, rezulte de longa ekonomia, pohtlka kaj kultura kunlaborado de la
nacioj, unue elstaros la plej rifigitaj unuecaj zonaj (regionaj) lingvoj, kaj poste la

zonaj lingvoj kunfandigos en unu komunan lingvon, kiu, kompreneble, estos nek la

germana, nek la rusa, nek la angla, sed nova lingvo, kiu estos kolektinta en si la ple;j

bonajn elementojn de la naciaj kaj zonaj lingvoj,”’1

Niaj asocioj ne deziras esprimi sian opinion pri la politika aspekto de
viaj aserto], precipe ne pri la “venko de socialismo en mondaj kadroj”, pri
la enhavo mem de la koncepto “socialismo’” at pri la formoj de-internaciaj
rilatoj en la du partoj de la hodiatia mondo. Nin ankaii ne koncernas via
starpunkto pri diversaj lingvaj demandoj, kiujn vi tuéis en la artikolo kaj en
la leteroj. Sed koncerne vian starpunkton rilate al la Internacia Lingvo, ni
konsideras kiel nian devon doni al vi kompetentan, koncizan respondon, des
pli, ke en la lastaj monatoj ni havis la okazon konstati la negativan efikon

de via letero por la plua disvastigo de Esperanto en kelkaj landoj :

(1) El1 via letero de la 28-a de Julio klare sekvas, ke vi ne nur neas la
ekziston de la Internacia Lingvo, sed e la nuran eblecon de gia ekzisto en la

nuntempo.

Tiu via inkluzivita aserto estas kontratia al la realajo, ¢ar la Internacia
Lingvo Esperanto—kun centmiloj da personoj, kiuj §in uzis en la lastaj
jardekoj kaj uzas hodiaii, kun sia ri€a originala kaj traduka literaturo, sia
gazetaro, radioelsendoj, kongreSO], konferenco], larga korespondado ktp —
ekzistas kaj funkcias praktike jam 65 jarojn, malgraid la fakto, ke gin
malpermesis la cara reglstaro en Rusujo kaj Hitler en Germanu]o dum aliaj
diktatorecaj, sovunsma] regimoj malfavoris kaj malfavoras gin.

(2) Teorie vi ligas la formigon ka] la ekeston de internacia lingvo kun la
ekonomia, socia, politika, jura ordoj (° post la venko de socialismo . .. "’ k.t.p.),
do kun tip, kion vi nomas “bazo” kaj “superstrukturo’.

Tiu via aserto estas, interalie, kontraiia al via opinio, esprimita en la
artikolo de la 20-a de Junio 1950, kie vi plurfoje akcentis, ke la lingvo estas

socia fenomeno,
1 “BolSevik’’ N-ro 14/1950, p. 5-6.

“naskita ne de tiu, au alia bazo, de la nova alt malnova bazo . . ., sed de la tuta
irado de la historio.’’2

Kaj vi precizigis tion en la letero al J. KraSeninnikova :

‘““Mallonge, la lingvon oni rajtas alnombri nek al kategorio de bazoj, nek al
kategorio de superstrukturoj.’’3 \ )
Kial, do, laii via opinio, la Internacia Lingvo devus atendi ad infinstum
ian “novan bazon” kaj ian “novan superstrukturon’ por formigi kaj ekesti ?

(3) En la menciita respondo al J. KraSeninnikova, kiu demandis pri la
influo de la klasoj sur la lingvon, vi diris, ke la klasoj havas ian influon, ke ili
alportas en la lingvon siajn specifajn vortojn kaj esprimojn. Kaj vi datrigis :

“Da tiaj specifaj vortoj kaj esprimoj, kiel ankali da kazoj de diferencoj en la
semantiko, estas tiom malmulte en la lingvo, ke ili eble-eble prezentas unu procenton

de la tuta lingva materialo. Sekve, la tuta cetera grandega plimulto de vortoj kaj
esprimoj, kiel ankai ilia semantiko, estas komuna (substrekis J.V.S.) al ¢iuj klasoj de

la socio.”’4 \

La realajo estas precize inversa. La plej evoluintaj lingvoj posedas
hodiat €irkat 400,000 vortojn.° Shakespeare——la verkisto la plej rica je
.vortoj—skribis ¢iujn siajn verkojn per iom pli' ol 14,000 vortoj. Lau la
lingvisto M. Miiller ankoraii en la XIX-a jarcento trovigis vilagoj en Anglujo,
en kiuj la kamparanoj ne sciis pli 0l 400 vortojn ! Meze kleraj homoj posedas
kutime 4000-5000 vortojn. Tio signifas, ke la meza individua vortoprovizo
estas proksimume 1 procento de la tuta vortaro de iu lingvo. Tio plue pruvas,
ke la vorta materialo, kiu estas fakte komuna al ¢iuj membroj de iu lingva
komunajo, inkluzivante do ankat la plej malklerajn tavolojn, estas e¢ multe
pli malalta ol 1 procento de la tuta vortoprovizo de la koncerna lingvo. Cio
alia apartenas al la apartaj ne nur klasoj, sed ankati profesioj, fakoj kaj et
flankaj okupoj, kiaj estas la sporto, ludoj k.s.

Kun la evoluo kaj ¢iam pli granda specialigo de la scienco kaj de la tekniko
en la lastaj jardekoj, guste tiu “specifa” parto de la nacilingvaj vortaroj
treege ri¢igis. Sed pro la ¢iam pli vigla internacia rilatado, tiu ri¢igo normale
okazadis kaj okazas Cefe ne plu sur plano nacia, sed multe pli sur plano
internacia. Oni povas facile observi tiun procezon de generala proksimigo ai
—alivorte dirite—internaciigo ne nur de la vorta materialo de diversaj lingvoj,
sed ankail de la formoj de esprimado. Escepton faris la hitlera regimo kaj la

regimoj, kiuj £in imitis : ili provis artefarite, per pohtlka] kaj juraj rimedoj,
haltigi tiun normalan evoluon.

Tiamaniere okazas, ke eC vi mem, en la malgranda parteto, kiun ni jus
citis, uzis 7 fojojn internaciajn radikojn en nuraj 4 linioj (ruse : specifi¢eskij,
semantika (du fojojn), procent material, masa, klas). En via tuta artikolo
vi uzis de 10 procentoj §is 30 procentoj da internaciaj radikoj depende de la
demando, kiun vi priparolis. Se oni malatentus la ofte ripetatajn
konjunkciojn, prepoziciojn kaj la plej kutimajn verbojn, kiuj kompreneble
ne povas havi internacian karakteron, tiu procento ankoraii tre altigus.

2 “BolSevik’ N-ro 12/1950, p. 2.

3 “Bolsevik’’ N-ro 12/1950, p. 15.

4 “BolSevik” N-ro 12/1950, p. 17.

5 La granda ‘‘Oxford Dictionary” de la angla lingvo enhavas 414,825 vortojn.



1952 ESPERANTO . Pag0165
Ciu &i signifas, ke : |

(#) La lingvoj jam plurajn jarcentojn internaciigas ¢iam pli kaj pli

surbaze de la generala materia kaj spirita evoluo de la homaro. La

diversaj politikaj regimoj povas por kelka tempo artefarite bremsi tiun
evoluon, sed ne povas gin haltigi.

(b) Kelkaj bran¢oj de la vivo—precipe la scienco kaj tekniko—jam
tiom internaciigis ankat lingve, ke specialisto de kiu ajn bran¢o povas kun
malpli da malfacilajoj kompreni verkon el sia fako skribitan en fremda
lingvo, ol tiun saman verkon povas kompreni nespecialisto samlingvano.
Oni provu legigi ekzemple la parton pri semantiko el via letero al kiu ajn
kolhozano kaj oni facile balddi konvinkigos pri la vereco de tiu fakto.

(¢) Tiu internacia lingvomaterialo prezentas sufie largan kaj
sufiCe solidan bazon por konstrui sur gi vere internacian lingvon donante
al g1 simplan gramatikan formon. Esence guste tion faris la genia
atitoro de Esperanto, doktoro L. L. Zamenhof, kies verko malgrau la
Claspecaj malfacilajoj kaj kontratistaroj, disvastigis tra la tuta mondo.

(4) Kiam vi parolas pri ‘“venko de socialismo”’, evidente sub ‘‘socialismo’”
vi komprenas la regimon, kiu nun ekzistas en Sovetunio kaj kiu—eble kun
nuancaj diferencoj—realigas en vico da aliaj landoj.

Konsiderante, do, ke sur tiuj largaj spacoj—Ilat via aserto—jam devus
esti realigita la “‘egaleco de la nacioj.’ kaj “likvidita la politiko de subpremo
kaj asimilado de la lingvoj”’, kio estas unu el la manifestigoj de la “mond-
imperialismo”, oni devus atendi—denove lati via opinio—almenai la
komencigon de kunfandigo de la lingvoj en unu novan ‘“‘zonan’ lingvon,
komunan al la nacioj vivantaj sub tiu regimo.

Anstatai tio, ¢iu povas konstati, ke la rusa lingvo estas devige instruata
al milionaj amasoj da nerusaj popoloj. Samtempe la sovetaj lingvistoj
proklamas tiun lingvon ““instrumento de la plej progresiva civilizacio .'. . .
de la plej progresiva scienco . . . . lingvo de paco kaj progreso . . . . granda,
rica kaj potenca’ (Prof. Lomtijev en ‘“‘Izvjestija’ de la 24-a de Majo 1950).
E¢ la nuran eblecon de internacia lingvo en la nuntempo oni atakas kiel
esprimon de ‘‘kosmopolitismo, ideologio reakcia de la imperialista burgaro”
(Voprosi filozofiji, N-ro 2/1949). Oni ne hezitas aparte deklari, ke la rusa
lingvo ‘“‘ne estas nur la lingvo de U.S.S.R., sed ankai la Internacia Lingvo
en la popolaj demokratioj”’ (Prof. Jakovljev en ‘““Vjestnik Akademiji Nauk
SSSR”, N-ro 2/1950).

Tiuj faktoj—S8ajnas al ni—parolas sufice klare per si mem. Multe pli
konvinke ol viaj teoriaj eksplikoj, ili klarigas la verajn kaiizojn de via negativa
starpunkto rilate al la Internacia Lingvo.

Ni tre dubas, ke la faktoj, kiujn ni objektive prezentis en tiu ¢i letero,
igos vin Sangi vian starpunkton. Ne por tiu celo ni skribis al vi. Ni nur
deziris klare fiksi nian starpunkton. La plua evoluo de la historio montros
kiu pravas. .

Londono-Parizo, Majo 1952
Estraro Plenumkomitato
de | - de
Universala Esperanto-Asocio Sennacieca Asocio Tutmonda

Argentino

6-a Landa Jarkunveno okazis 10-13
aprilon en La Plata. La publika
malfermo okazis en salono de grava
Instruista  Asocio, kun granda
Ceestantaro. Prof. J. Hansen bele faris
la €efan paroladon. Pastro J. B. Kao,
jus alveninta de Hong-Kong, donis
saluton de la ¢inaj Esperantistoj ;
salutis ankai la Bolivia Esperanto-
Asocio, pere de la sekretario, G.
Kushner Smith ; U.E.A. salutis letere.
La festan parton plenumis horo de
universitatanoj, kiu kantis, i.a. nian
himnon Ce la komenco.

La ceteraj kunvenoj okazis en la
sidejo de popola universitato—
kunsidoj laboraj, kulturaj kaj
propaganda, kaj kurso rezultigis pro
tiu lasta. Okazis ankad komuna
tagmango kaj vizitoj al la mondfama
naturscienca muzeo kaj urba parko.

Neatendita ‘postkongreseto’ okazis
en ~San Sebastian (antatiurbo de
Buenos Aires) kie ekzistas esperanta
kampo, posedajo de la Asocio de tiu
urbo.

Danlando

Statsubvenciita arkeologia tendaro.
Same kiel en du antatiaj jaroj okazos
denove internacia arkeologia tendaro
por esperantistaj studentoj kaj alt-
lernejanoj somere 1952.

La arango  komencigos en
Kopenhago la 5-an de julio, kaj dum
du tagoj la partoprenantoj wvizitos
vidindajojn de Kopenhago, poste oni
iros al Nordjutlando kie la partopren-
antoj partoprenos la elfosadon de

ESPERANTO

Tra la Mondo
Esperantista

Junio

vikinga fortikajo Aggersborg. Jam
antati du jaroj esperantistaj studentoj
elfosis tie. Dum la elfosado la
partoprenantoj logos en hotelo kaj
mangos en privata pensiono. La
23-an de julio oni vojagos al
internacia studenta centro en la
bienego Hald apud urbo Viborg. Kaj
tie la partoprenantoj restos gis la
26-a de julio.

Pro Stata subvencio la partopren-
antoj pagu nur 110 danajn kronojn
por la trisemajna restado, kaj en tiu
prezo estas enkalkulita: restadoj
(mango, logo kaj ekskursoj) en
Kopenhago, Aggersborg kaj Hald.
Krome ankaii vojago de Kopenhaga
al Aggersborg, kaj de Aggersborg al
Viborg. Dum la elfosado la parto-
prenantoj ricevos 1 danan kronon pro
1 labortago.

Pasintan jaron multaj vane aligis,
tial la aranganta organizajo petas ke
¢iuj interesatoj tuj aligu.

Petu senpagan programon de
DANA INTERNACIA STUDENT-
KOMITATO, La universitato, Sct.
Pederstraede 19, Kopenhago K.,
Danlando.

Francujo

Feriag kursoj (vidu
Maja n-ro). Ilin antaiios aldona
periodo: Turisma Internacia
Renkonto, 1-14 julio. Informojn de
F-ino J. Dedieu, 3 rue Arzac,
TOULOUSE, Francujo.

Komerca wuzado. La fama firmo
Manufacture Francaise d’Armes et
Cycles de Saint-Etienne, kiu fabrikas

p. 133 en la

aspafilojn, biciklojn, kudromasinojn,
k.t.p. havasinter sia oficistaro kelkajn
geesperantistojn (i.a. S-rojn Thevenin
kaj Amblard, FDoj de U.E.A)).
Ciujare gi eldonas dikan multbildan
katalogon, kiu pesas preskaii unu
kilogramon. La teksto estas franc-
lingva, sed i sciigas pri la kondicoj
de Vendado al eksterlando per kvar
naciaj lingvoj kaj Esperanto. Sendu
4 internaciajn respondkuponojn por
kovri la afrankon (la katalogo mem
estas senpaga) ; skribu Esperante al

Manufrance, Saint-Etienne (Loire),
Francujo. |
Germanujo
Cefdelegito. Nur kelkajn monatojn

post la fino de la milito S-ro Oscar
Binemann en Hamburg, kiel UEA-
peranto por la Brita Zono, komencis
rekolekti UEA-membrojn en German-
ujo. Li poste estigis nia Cefdelegito
por la tuta lando kaj en tiu ofico tre
bone laboris por la asocio. Nun pro
premo de laboro kaj laceco li eksigis,
kaj ni publike dankas al“li pro lia
sindona laboro kaj la bonaj rezultoj
atingitaj.

La nova Cefdelegito estas S-ro
Friedrich Helfers, Postschliessfach
165, Karlsruhe (poStcekkonto
Karlsruhe 24506), al kiu Germanaj
membroj de nun sendu kotizojn kaj
administrajn informojn.

Gvatemalo

Propagando.  Konstante aperas
) art1kolo1 pri Esperanto en jurnaloj,
e€ en la Bulteno de la Universitato.

Italujo

Grava eksperimento e Radio Roma
(vidu ankai p. 190). Lai iniciato de
Scienca Revuo en la Esperanta
dissendo de la 6-a de Junio okazos
grava fonetika eksperimento por

esplori kiuj estas la sonoj plej klaraj
kaj ne konfuzeblaj. Tiucele estos
diktataj 150 prov-silaboj ; ¢iu silabo
estos diktata dufoje (per vira kaj per
virina voéoj). Ciu atiskultanto skribu,
per esperantaj literoj, la kaptlta]n
silabojn tiel kiel oni atidis (ad kredis
audi) ilin ; Ciukaze nepre oni skribu
ion. Bonvolu sendi la diktajon al:

Radio Roma (Esperanta Voco),
Via Veneto 56,
ROMA, Italujo.

Pro la seriozeco kaj graveco de la
eksperimento, oni petas multnombran
partoprenon.

Pollando

Memorige al la Majstro. Bela suna
aprila mateno. 'En la korto de juda
tombejo en Varsovio kolektigas
samideanoj, ankai aliurbaj, kiuj venis
viziti la tombon de D-ro Zamenhof
okaze de la 35-a datreveno de lia
morto.

Kiel reprezentantino de la familio
de Zamenhof Ceestas S-ino Wanda
Zamenhof. = Venas delegacio de
Pollanda  Esperanto-Asocio : la
generala sekretario, S-ano Dratwer
kaj la vicprezidanto, S-ano
Monkiewicz, portantaj grandan belan
florkronon kun rubando, havanta
Esperantan surskribon. 1li metas gin

.sur la tombon, kiun feliée ne difektis

la mlhto—nur pluvo kaj nego iom
grizigis la belan skotan graniton de
la monumento.

Samideanoj-fotografantoj celas
siajn aparatojn por kaptila ornamitan
monumenton, super Kkiu majeste
flirtas granda standardo de la loka
Esperanto-grupo.

S-ano Monkiewicz malfermas
ceremonion, parolante en la nomo de

daurigo sur p. 184

Mia Unua Mondo Jam Mortis

KIAM mia tre estimata amiko,
Mason Stuttard, sugestis ke mi
verku artikolon pri -mia
]unago kiam Usono estis ekburg-
onanta”, mi devis rideti je tiu Serco
pri mia ago, ¢ar en ¢&i tiu jaro 1951
Usono jam ekzistas kiel sendependa
nacio 176 jarojn. Mankas al mi
ankorau kelkaj jaroj por atingi tiun
maturan agon ! :
Sed . . . atentu! Mi pripensis la
sugeston dum kelkaj tagon kaj iom
post 1om la ideo 8ajnis ne tiel Sercinda
kiel antatie. Kiam mi komencis
pripensi la travivajojn de miaj infan-
kaj junul-agoj, mi alvenis al la
konsterna konstato, ke miaj plej
fruaj jaroj enla granda praarbaro de
norda Louisiana ne estis multe
diferencaj de tiu] de mia praavo en
la praarbaro de Virginio tuj post la
Usona revolucio. Penso post penso
sekvis kiel ¢eneroj en longa ¢eno.

Mi devis konfesi, ke la vivo de nia
popolo, almenati ekster la grandaj
urboj, Sangigis tre malmulte inter la
jaro 1775, kiam eksplodis la Usona
revolucio, kaj la lasta] jaroj de la
19a jarcento, kiam mi estis juna
knabo. Certe por miaj gepatro] kaj
najbaroj dum mia plej frua junago, la

vivo ne rimarkeble diferencis de tlu‘

pli frua pionira epoko de mia praavo.
Ni ankorai teksadis grandparte niajn
vestojn ; ni konservis la cindrojn de
la kameno en bareloj por poste
surver$i sur ilin akvon, kiu malrapide
trafiltris ka] elfluis sube kiel lesivo
per kiu ni faris bonan sapon. N1 faris
la sapon per kunmikso kun grasajo.
Nia fredvianda provizo estis ¢lam tie
en la granda arbaro, atendanta niajn
pafilojn. Ni muelis nian grenon en

la kruda duobla Stonmuelilo por
akiri nian provizon da faruno
Clusemajne. Dum malvarmegaj
vintrotagoj (maloftaj en Louisiana)
ni mortigis niajn porkojn kaj poste.
konserve fumajis la pecojn, kiujn ni
pendigis en speciala fumdomo.
Kiamaniere mi povas bildigi por la

]una generacio de hodiai la miraklajn
Sangojn kiuj okazis tiel rapide dum la

lasta duonjarcento ? La gejunuloj en

la civilizita mondo certe legas la
historion kaj tial scias, ke iam dum la
pasinteco oni ne havis aiitomobilojn,
telefonojn, radio-aparatojn, aero-
planojn kaj multajn aliajn ilojn kaj
ajojn, kiuj hodiat tiel multe
agrabligas—kaj komplikas—Ia vivon
de homoj. Tamen Cu ili—ja vere, la
malpli junaj homoj—povas kredi nun,
ke dum la vivo de multaj jam vivantaj
homoj la plej elstaraj mirakloj de la
hodialia civilizo aperis el nenio,
almenat el la imagpovaj spiritoj de
inventistoj ?

* * *

Mi bone memoras amuzan okazajon,
kiu okazis proksimume dum mia sepa
jaro.  Maljuna farmisto alvenis
ekscitita 1un sabatan posttagmezon
en nia vilago. Li haltis antai grupo
de siaj konatO] inter kiuj estis iu
spritulo, kiu éiam pretis fabriki pli
grandan mensogon ol iu ajn alia
rakontanto La maljuna farmisto
rakontis : “Auskultu, najbaroj ! Mi
vidis tute nekredeblan vidindajon en
mia kampo hodiali matene. Tie estis
metrolonga regkolubro, kiu jam
duone englutis mokasen- -serpenton pli

' grandan ol sin mem ! Cu iu el vi iam

vidis tian nekredeblan aferon ? Se

mi ne estus vidinta gin per miaj
propraj okuloj, mi certe ne povus
kredi tion !” |

“Ho, certe, Onklo Johano,”
respondis la spritulo, elSpruciginte
tabakkracajon, “mi travagadis mian
kampon antaiu kelkaj tagoj kaj mi
vidis du serpentojn, kiuj interluktis.
Mi haltis kaj rigardadis ilin por
konstati, kio okazos. Nu, Onklo
Johano, g1 certe estas nekredebla

(KliSo : Esperanto—Kurier)
J. D. Sayers en Gevmanujo, 1951. Je 19
Jumnio 1922 S-vo Sayers farvis la unuan
parvoladon prvi kaj en Esperanto de vadio-
stacio (StactoW.J.Z., Newark,N.J.,Usono)

afero, tamen tiu) du serpentoj
komencis gluti unu la alian. II
komencis ée la vostoj. Ili englutis
kaj englutis, gis restis fine nur la du
kapoj !”’

La maljunulo, kiu unue tiel avide
ekaiiskultis la komencon de la rakonto
en videbla espero ricevi konfirmon pri1
sia propra $Sajne dubinda rakonto,
furiozigis kaj formarsis.

"Dum tuta jaro Onklo Johano rifuzis
rekoni amikemajn salutojn de la

spritulo, kaj neniam salutis ai

alparolis lin.

Post proksimume unu jaro, Onklo
Johano vizitis urbeton dudek kvin
mejlojn for. La sekvantan tagon li
denove estis en sia hejma vilago,
denove ekscitita pro nova nekredebla
afero. Guste tie, sur la sama verando
de vendejo, estis la spritulo kun la
grupo de najbaroj macantaj la Cifonon
(=interbabilantaj).  Alparolinte la

grupon sen e rekona rigardo al la

spritulo, Onklo Johano ekscitite

‘deklaris :

“Mi estis hierai en Eldorado kaj
vidis veran miraklon, guste kiel om
profetas en la Biblio. Tie, kontrau
muro en vendejo oni havas skatol-
aparaton, kiu estas kunligita al
metalfadeno. Tiu metalfadeno, oni
diris al mi, etendigas de Eldorado gis
Kamdeno, tridek mejlojn norde. Oni
invitis min paroli per gi al i1u ajn
persono en Kamdeno. Hazarde, mi
konas viron en Kamdeno kaj oni
alvokis lin al la'aparato en Kamdeno.
Tiam okazis la miraklo ! Mi ekkonis
la voon de mia amiko ; alie mi certe
ne estus kredinta, ke mia voco ail ies
ajn voco, povus transvojagi nur per
metalfadeno 1an distancon, des pli ne
tridek mejlojn ! Oni nomas la
aparaton telefono. Vere la epoko de
mirakloj alvenis !”’

Tiam la spritulo ekparolis dum
Onklo Johano tolereme sed
suspekteme atskultis: “Jes, Onklo
Johano, mi aidis pri tiu telefon-
aparato, kaj mi kredas pri gia efikeco.
Mi legis hierai en la urba gazeto

‘ankau pri alia mirakla afero, kiun oni

inventis. Tio estasia nova fiakro, kiu
ne bezonas €evalojn por tiri gin. Oni
nur enverSu iom da lamppetrolo kaj
tiu damninda freneza fiakro forkuras
tiel rapidege, ke neniu ¢evalo povus
egali gin. Jes, sinjoroj, la epoko de



Pago 170

mirakloj vere alvenis !”

Dum momento Onklo Johano
alrigardis la spritulon. Oni povis vidi,
ke la pia maljunulo interne baraktas
por ekregi sin. Finfine li eksplodis ;
“Junulo, vi Dubema Tomaso! Vi,
damninda Serculo! Neniam plu mi
alparolos au ekkonos vin gis vi mem
iros al Eldorado kaj provos tiun
telefonaparaton, kaj revenos por peti
mian pardonon ! Lastan jaron vi

Sercis pri mia regkolubra rakonto,

kvazaii mi mensogis, kaj mi devis
peti aliajn, honestajn homojn, gis mi
trovis tiujn, kiuj jam estis vidintaj
similajn nekredeblajn okazajojn !
Li furioze finparolis kaj foriris,
nevolanta atiskulti dum la spritulo
insiste deklaris, ke ¢ifoje l1 ne Sercis. . .

Multa tempo pasis antau ol Onklo
Johano eksciis pri la atitomobilo kaj
pardonis la spritulon.

* * *

Tio vere okazis en mia hejma
vilago ¢irkad la jaro 1895. Dum mia
antatnelonga restado transmare, mi
telefone alvokis parencojn en tiu
vilago el Londono, kaj el Frankfurt-
am-Main en Germanujo kaj babilis
kun ili kvazai mi estus en Eldorado
alparolanta ilin en Kamdeno. Tra
tiu vilago hodiali mil atitomobiloj en
unu tago ruligas sur betonpavimita
vojo, kie antail kvindek jaroj estis
profunda koto dumvintre, at polvo
somere, trairebla nur per besttirata)
veturiloj. En ¢iu vilaghejmo tie estas
ne nur telefonaparato, sed radio- au
televid-aparatoj per kiuj la enloganto;j
ekscias pri la okazajoj en la tuta
mondo nur kelkajn horojn post la
okazo. Nur dekkvin kilometrojn for
estas moderna flughaveno de kiu mi
povus eniri aeroplanon kaj post malplh
ol tridek horoj mi povus surterigi en
Londono, Parizo aii Stockholm, simile
kiel mi post la Berna Kongreso en

augusto 1947 eniris aeroplanon en
Parizo lundon matene kaj maten-
mangis kun mia edzino en Nov-Jorko
la sekvantan matenon.

Mi povus fari ankorai mil preskat
nekredeblajn komparojn de la nuna
tempo kun la vivkondioj de antai
kvindek-sesdek jaroj, sed citos nur
unu. Niatidas multe prila mekanikaj
mirindajoj, sed tre malmulte pri la
preskati silentaj atingoj de niaj
sindonaj nobluloj, tiuj homoj Kkiuj
batalas sencCese kontrali la grandaj
malamikoj de la homaro, la diversaj

malsanoj, kaj la kunulo de la
malsanoj, la malsato. Tiuj nobluloj
estas la kurac-scienculoj kaj la

agrikultur-scienculoj, kaj iliaj taskoj
ofte interimplikigas, precipe sur la
tereno de la insekto-reguligo.

Dum miaj infanjaroj sennombre
multa] personoj tra la plej civilizitaj
partoj de la mondo mortis de tifo,
tifeca febro, malario, flava febro, de
diversaj tipoj de pnelimonio, de
tuberkulozo, kaj de mil aliaj malsanoj.
Hodiat verSajne dek mortas, eble
malpli ol dek, kie cento mortis antai
kvindek jaroj. Danke al la rapidege
antalieniranta kurac-scienco kaj al la
evoluanta nutraj-scienco, la homoj
povus vivi hodiai en mirakle pli
sekura, pli felita mondo. Tamen
super n1 Svebas unu nigra ombro !

Malgrau nia miraklo-faranta scienco
neniu sclenculo gis nun eltrovis
kuracilon por stulteco, por la stultuloj
kiu) volas perforte regi la homaron,

- por la stultuloj kiuj ne povas rekoni

la belecon de Esperantismo, de
Homaranismo, de la Homfratismo.
Ke Dio kompatu nin, etajn
estajojn, plenajn de memfido,
fanfaronemajn pri #¢aj modernaj
mirakloj, sed tiel senpovajn kontraii
la monstra malamiko, la militspirito

dawrigo sur p. 173

La brita musiko

Ni bonvenigas la jenan kontribuon de Frank Merrick, konata koncertartisto kaj

virtuozo de la piano.

Pere de siaj pianoprezentoj en la B.B. C. kaj per siaj kontribuajoj
al fakrevuoj, Frank Merrick §uas jam internacian reputacion.

La Esperantistoj havas

katizon gardi varman memoron pri nia eminenta samideano, unue pro lia valora kontribuo
al la faka terminologio en kunlaboro kun S-ro M. C. Butler (Muzika Terminaro), kaj due
pro la prezento de la Greig’a Koncerto en A minora kun la Bournemouth Municipal
Orchestra (dirigento Rudolf Schwarz) okaze de la 34-a U.K. en Bournemouth, tiu impona
kaj por kongreso unika travivajo en kiu Frank Merrick starigis novan normon de virtuozeco

ée la nomita verko.—M.S.

N Britujo oni amas kaj

komprenas muzikon pli bone ol

multaj fremdlandanoj supozas.
Interalie nia muziko havas siajn
fortajn radikojn en rica tradicio de
folkloraj kantoj. Pri tio la trilandoj—
Irlando, Skotlando kaj Kimrujo—
konservis la fieron kaj famon pli bone
ol Anglujo, kie la tradicio S$ajnis
preskaii forvelkinta antat la neforges-
eblaj laboroj de Cecil Sharp je la
komenco de la nuna jarcento. Sharp
kolektis centojn da tradiciaj kantoj
de granda beleco kaj intereso,
plejparte de maljunaj geviroj kiuj
ofte hezitis kanti al 11 katze de la
malpligrandigo de estimo pro la
““malsagaj malnovaj kantoj”’ montrita
de la pli juna generacio. FeliCe li
bone sciis kuragigi tiujn maljunulojn
kaj venki ilian hezitemon. Rigardataj
entute, la Britaj folkloraj kantoj
posedas individuajn trajtojn kaj
altgrade elvolvitan senton de melodia
formo.

En la kampo de skribita muziko niaj
kompomsto] faris fruan komencon.
Poste ili guis oran epokon dum la
regado de Regino Elizabeto I., kiam
Tallis (¢. 1510-1585), Byrd (1543-
1623), Gibbons (1553-1625) kaj aliaj
elSutis mal§pareme pregejan muzikon,
madrigalojn kaj belajn ofte komplik-
ajn pecojn por arlinstrumentoj kaj
klavceno* (tiam nomita wirginals).

* Klavceno—instrumento kun piansimila

klavaro, tamen Ce kiu la kordoj estas tirataj
s ed ne frapataj.—Red.

Poste la geniulo Purcell (1658-1695)
treege pliriigis nian heredan trezoron
per majstraj operoj, kantatoj,{ kantoj
kaj instrumentaj verkoj. En la
dekoka jarcento la grandega sukceso
de Handel en Anglujo Sajnis mal-
kuragigi la sendependan elvolvadon
de niaj komponistoj. Je la fino de
tiu jarcento alvenis la Irlanda
komponisto John Field (1782-1837).
Kiel bone sciate, i estis la unua kiu
verkis nokturnojn, sed Chopin ne nur
Suldis al li tiurilate. Field multe
influis la polan geniulon per siaj
koncertoj,} unuflanke per ilia muzika
enhavo kaj duaflanke per ilia majstra
uzado de la piano. Chopin ame uzis
tiujn ¢i koncCertojn en sia pian-
instruado.

Post Field alia granda sukceso, tiu
de Mendelssohn, 8ajne malkuragigis
komponistojn denove, kvankam oni
ne devas nepre kaj senrezerve akcepti
tiun €1 historian interpreton de la
influo (alie tre inspira) de Handel kaj
Mendelssohn. La ideo certe ripetigis
tre ofte, parte kiel speco de senkulpigo,
sed eble g1 povas esti troigo.

Estu kiel ajn, nia krea renaskigo
en la muzika kampo prokrastigis sed
finfine kaj parte sur la bazo de la
noblaj streboj de Parry, Stanford ka]
aliaj, la naciaj muzikaj kreajoj igis
denove individuaj kaj reprezentaj

+ Kantato—hora verko, simila al oratorio
(Muzika Terminaro).

~ } Koncerto—verko sonateca kun solo-
instrumento kaj orkestro.—Red.

lati karaktero. La plej gravaj nomoj
en tiu €i renaskigo estas Elgar, Holst,
Vaughan-Williams, Ireland kaj Bax.
Multaj aldonus Delius, kvankam alia]
dirus, ke li ne estas tute Brita; certe
li ofte uzas anglan muzikan idiomon
(por tiel diri) kaj multe influis preskai
¢lujn niajn komponistojn, kiuj sekvis
lin. La plej gravaj verkoj de Elgar,
Delius, Holst kaj Vaughan-Williams
estas orkestra] (kun aii sen horo), pri
kiuj ni §paru spacon evitante longajn
listojn. Vaughan-Williams uzas nian
folkloran heredajon pli ol la aliaj, kaj
kun mirindaj simpatio kaj sukceso.
Ireland tre multe, kvankam tute ne
ekskluzive, kaj tre sukcese, verkis
por la piano, kelkfoje kun aliaj
mstrumentoj (violono, ’elo k.t.p.)
kaj ankali kontribuis multajn belajn
solkantojn. Bax verkis ses simfoniojn,
kvar sonatojn por piano kaj multajn
¢ambrajn komponajojn kun kaj sen
piano.

Neeviteble opinioj multe varias pri
la diversaj kvalitoj de tiuj, kiel pri
aliaj kreaj artistoj; ekzemple mi
mem tre alte taksas la stilon en si, kaj
en multaj verkoj de Bax, trovas
grandan inspiran belecon kaj en iliaj
detaloj de melodio kaj harmonio kaj
ankal en ilia arkitektura formo kaj
serCo de celo. Spertajamikojkontraiie
asertas mankon de ekonomio divers-
speca kaj memkritikemo, opinioj por
mi tute senfundaj.

Pli junaj estas Willlam Walton

(1902—. . .), Alan Rawsthorne (1905-

. ) ka] Benjamin Britten (1913-

. . ). De Walton la plej konataj
gravajo] estas dramema kantato
Belshazzar's Feast, unu simfonio kaj
konéertoj por aldviolono kaj violono
resp. el kiuj la lastnomita estis unue
‘prezentita en Usono per Heifetz kaj
en Anglujo per Henry Holst.
Rawsthorne estas neordinare serioza

kaj malmulte konsideras la grandan
publikon. Li jam gajnis la respekton
de tiuj, kiuj favoras tre modernan
stilon de komponado, kvankam h
estas certe malpli nekomprenebla ol
kelkaj el la plej modernaj de
modernuloj. Sajnas tro frue, provi
trafan jugon pri la estonta valoro de
Rawsthorne kaj Britten. Britten
havas interalie soréistan instinkton
por novaj instrumenta] efektoj, sed
estas iom malfacile diri, ¢u tiu povo
estas senescepta beno. Eble liaj plej
rimarkindaj verkoj estas tri operoj
Peter Grimes, The Rape of Lucrecia
kaj Albert H erm’ng. Ilia graveco estas
por ni tiom pli granda katze de la
fakto, ke operoj ne tre abunde floras
en la tero de niaj insuloj. Gis la nuna
tempo la Sercemaj operoj de Gilbert-
kaj-Sullivan estis preskai la sola
alproksimigo al vere nacia opera
tradicio. Nia publiko guas operojn,
sed plejparte tiujn de la fremdlandaj
majstroj. Parto de la katizo de tio i
estas ver$ajne tio, ke gis antati kelka]
jaroj serioza muziko kaj opero ricevis
nenian monan helpon de publikaj
kasoj}, kvankam muzeoj kaj artgalerio]
ricevis dum tre multaj jaroj. Nun
multe Sangigas iom post i1om’; ni
vidos kio okazos, opere kaj alie.

Kiel muzikamantoj ni estu jugataj
lai la inteligenta)] spertaj miloj
prefere ol lat la dekmiloj aii milionoj.
De la laste nomitaj estas tute neracie
atendi maturan guston en aferoj kiuj
postulas largan spertan vidpunkton
kaj paciencan volon mediti jugojn.
Tiu malgranda publiko en Anglujo
estis ¢lam preta auskulti la verkojn
de fremdaj landoj, tiel montrante
vere universalan vidpunkton, kaj tre
frue akceptis novaj stilojn ekzemple,
Beethoven, Wagner, Debussy, Sibelius
k.t.p. unu post la alia.

En la kampo de muzika prezentado

la Britoj dum tri-kvar jarcentoj multe
kantis hore, unue neakompanitajn
madrigalojn k.t.p. Kiam la Hispanaj
korteguloj venis al Anglujo kun la
Rego Filipo II-a 1li multe plendis en
siaj leteroj al Hispanujo pri tio, kiel
ili devis sencéese atskulti muzikon Cie,
kien ili iris. En pli proksimaj tempoj
tre . grandaj horoj (kelkfoje tro
grandaj), ofte el du-tr1 cent vocCoj,
kantis en verkoj de Handel,
Mendelssohn (poste Bach), Brahms,
Dvorak, Elgar, Vaughan-Williams
k.t.p. .

NIzm estas ankat feliCa epoko por
orkestroj, de kiuj] multaj estas de
granda merito ne nur en Londono sed
ankaii en diversaj provincurboj. Cu
sekvo ai katizo, la publiko de fervoraj
amantoj, de orkestra muziko tre
pligrandigis dum la pasinta kvaron-
jarcento.

- Cambra muziko estas bedaiirinde

malpli Satata malgrati la bonegaj

servoj de memoferemaj artistoj, kiuj
laboras senéese en tiu €i grava sfero
de muzika vivo kaj edukado. VerSajne
la plej felica epoko -por Eambra
muziko, almenai en Londono, estis
en la tempo de la fama violonisto
Joachim, kiam la ‘““Popular Concerts”
(ame mallongigita ‘“‘Pops’) guis
grandan favoron de la seriozuloj.

La diversaj muziklernejoj en
Britujo meritas grandan dankon. La
kvalito de niaj komponistoj, artistoj
kaj instruistoj Suldigas nekalkuleble
al 1l1a senCesa sindono.

Entute ni kredas havi ion valoran,
kion kontribui al la mondo, dum ni
estas danke pretaj ricevi de ¢iu angulo
de la mondo tion kion oni bonvole
kontribuas al ni.

Konfucio opiniis, ke la esenco de
lia instruo estas la reciprokeco, kaj ni
povas tute konsenti kun tiu granda

sagulo rilate al la bela arto de la
muziko.

daurigo (de p. 170)

kiu ankorau trovas tiom da nutrajo
el la rikoltoj de interhomaj malestimo,
suspekto, envio kaj malamo !

Jes vere, mia unua malnova mondo
mortis. Cu mia mirakloplena nova
mondo, tiel' ege kapabla krel
abundon kaj belecon por ¢iu homo,
¢u ankau tiu mortos baldat? La
pesimismulo respondas: “Jes, g1
meritas la morton pro sia stulteco !”
La optimismulo, kredante ke la
Kreinto ne kreis la Teron kaj la
homaron por sencela, finfina detruo,
respondas : ‘““Eble venos kruelega,
lasta militego, sed justeco daure
venkos. Tiu, kiu alprenos la glavon,
mortos per la glavo, sed la humilaj,
senkulpaj, homfratemaj postvivanto]
konstruos la novan, daiuran mondon
de la eterna, bclega estonteco !”

W. Shakespeare :

Kanto de Ariel

(e/ The Tempest)

Sub kvin klaftoj via patro restas :
La ostaro jam koralosema ;
Perloj en la okulkavoj estas ;
Ciu korpoparto forvelkema
Alwngas pro marSango ia
Al marajo luksa kaj magia.
Lin niksinoj mortlamentas hore :

Jen ! mi avidas tlin—

Khwn! Klan! Sonore !

(I'rad. Brendon Clark)

ESPERANTO

Niaj Kunlaborantoj

Luigi Minnaja, C.D. de U.E.A. en Italujo

IOM ofte, legante pri la Esper-
antistigo de samideano, omni

konstatas la allogon de la ideo
de frateco en la unua interesigo ?
Malgrai tio ke multaj defendas la
starpunkton, ke lingva diverseco ne
estas la katizo de malpaco, la fakto
de reciproka kompreno kiel perilo de
paco daire sin trudas.

Tiel estis ankat e Luigi Minnaja
kiam li legis artikolon en 1926 pr1
Esperanto kiel fratigilo de la homaro,
kaj li eklernis la lingvon. Jam de
la komenco li fervoris kaj aktivis por
nia afero kaj de 1928 estas sekretario
de la Roma Esperantista Grupo.
Kongresanoj de la 27-a U.K. memoras
la brilan sukceson de tiu arango, sed
kiom el ili memoras, ke la agema
generala sekretario estis guste Luigi
Minnaja ? De 1946 li estas Cefdelegito
de U.E.A. en sia lando. Precize kaj
akurate li laboras. Lia servado estas
modelo.

Multaj Esperantistoj certe memoras
la “oran epokon” de la Esperantismo
en Italujo, ‘kiam oftaj kaj bonega]
dissendoj en la radio donis gojon al
miloj da atiskultantoj. Al tiu periodo
apartenas ankai la intereso de
turismaj organizajoj, kaj ni devas
danki al Luigi Minnaja pro la bona
traduko de la gvidlibro Romo kaj
Cirkaiiajos* eldonita de Itala Institucio
priTurismaj Industrioj, kaj pro multaj
turismaj faldfolioj en Esperanto. Ni
salutas la novan aktivan partoprenon
kaj kunlaboron de nia samideano en
la . novaj unuarangaj elsendoj en
Esperanto de Radio Roma.

* Bedaitirinde nun elcerpita.

Lai profesio S-ro Minnaja estas
Stata oficisto. Li estas edzo kaj
dividas la felicon kaj gojon de sia
Esperantista vivo kun edzino kaj du
filoj, Nikolao kaj Karlo. Jam en
Munkeno Nikolao montris sian
talenton sur oratora tereno, dividante
la unuan premion en la Oratora
Konkurso de U.E.A. Ni ne dubas, ke
ankai Karlo siatempe faros belajn
kontribuojn al nia afero por apogi la
familian tradicion. En la Centra
Oficejo en Heronsgate oni memoras
okazon, kiam S-ro Minnaja dum
mallonga tempo ne povis plenumi la
Cefdelegitan taskon. Kun gojo ni
konstatis, ke S-ino Minnaja same
modele kaj same- precize kaj orde
faris la laboron. Vere S-ro Minnaja
devas esti felica kaj fiera homo !

- Al 1i direktigas nia danko pre
sindona kaj bona laboro farita
sentrude, sen parado, sed kun sincera
bonvolo.

M.S.



1952

En tiu ¢1 numero de nia revuo estas
publikigita statistika tabelo pri la
stato de la Esperanto-Movado la 1-an
de Junio 1951 (vidu p. 176-177).

La tabelo kaj la tuta laboro farita
por kunmeti gin, nepre postulas
kelkajn komentojn kaj klarigojn :

(1) La laboro por kunmeto de la
statistiko komencigis en Februaro
1950, kiam estis dissenditaj la unuaj
cirkuleroj kaj enketaj folioj al la
landaj asocioj kaj al diversaj elstaraj
esperantistoj, kompetentaj pri la
afero. La laboro finigis la 1-an de
Marto, 1952.

(2) La taskon kunmeti la statistikon
entreprenis unue la Informa Fako de
U.E.A. Gin dairigis kaj finis la
Centro de Esploroj kaj Dokumentado.
Entute kunlaboris 92 diversaj
instancoj de nia Movado kaj unuopaj
esperantistoj.  Ciuj kunlaborantoj
ricevis enketajn foliojn kaj ili estis
petita] respondi kiel eble ple;
objektive, lali ebleco post esploro de
la afero, interkonsilig¢o kun alia]
kompetentaj personoj, trastudo de
dokumentoj k.t.p. En diversaj landoj
pluraj kunlaborantoj laboris
memstare, sendepende unu de la alia,
kaj plejparte la rezultoj de 1iliaj
enketoj estis samaj ai kun nur mal-
grandaj diferencoj, kio pruvas la
objektivecon de la esploro. Se
ekzistis diferencoj, la C.E.D. prenis
mezajn ciferojn ¢iam, kiam temis pri
proksimumaj respondoj. Tiamaniere
la statistiko donas sufie realan bildon
pri la stato de la Movado en la 32
menciitaj lando;j.

ESPERANTO

Pago 175

Centro de Esploroj kRaj Dokumeniado

300, West End Lane, London, N.W.6, Anglujo

La statistiko
pri la Esperanto-Movado

(3) El kelkaj landoj, ekzemple el
Sovetunio, Cinujo, Bulgarujo, estis
absolute neeble ricevi informojn.
Kelkaj aliajlandoj, ekzemple Grekujo,
Aistrujo, Japanujo, ne respondis al
enketo malgrai la plurfojaj urgigoj.
Tia neglektado de tiu &1 grava laboro
fare de kelkaj landaj asocioj kaj de
ilia] respondecaj gvidanto] multe
malhelpis la kunmeton de la statistika
trarigardo kaj la atingon de pli granda
precizeco. La C.E.D. intencas
entrepreni en la jaro 1954 novan
enketon por konstati la progreson de
la Movado. Estas espereble, ke tiu
laboro estos pli konscience subtenita
de la organizajoj, al kiuj la Centro sin
turnos por tiu celo. La demandoj
estos la samaj kiel en la nuna enketo,
kaj estus tre utile, se la Esperanto-
organizajoj komencus havigi jam
nun Jla necesan materialon por
la respondoj.

(4) La lasta grava provo pri
Esperanto-statistiko estis tiu de D-ro
Dietterle. Gi koncernis la staton de
nia Movado en la jaro 1926. Laiu tiu
statistiko, en la tuta mondo ekzistis
126,576 esperantistoj, pri kiuj ni tiam
havis fidindan scion. El ili 41,751
estis organizitaj en 1,776 grupoj. La
grupoj okazigis en la jaro 1926 entute
2,531 kursojn. Ni devas ne forgesi,

ke tiu statistiko rilatis al epoko, kiam

Esperanto povis libere disvastigi en
¢iuj landoj de la mondo, do, kiam
diversaj regimoj ne malpermesadis
la ekziston de niaj organizajoj ai la
instruadon de la lingvo. Se oni
komparas tiujn ciferojn kun la nun

STATISTIKO

pri la stato de la Esperanto-Movado

|
I II r || Iv 14
a b c. "a b C
1. Argentino .. 300 150 450 600 1,200 9 2 11
2. Aiistralio 100 50 150 200 300 4 2 6
1| 3. Bolivio 2 78 80 24 65| — | 2 2
4. Brazilo 1,750 — | 1,750 |' 50,000 || 10,000 || 30 | 15 45
5. Britujo 3,000 1,000 | 4,000 || 10,000 || 63,000 3| 94 97
6. Cehoslovakujo 67 | 2,966 | 3,033 || 12,000 || 29,200 3| 96 99
7. Cilio. . 3 30 33 30 50 || — 1 1
8. Danlando 1,100 500 1,600 3,000 3000|| —| 35 35
9. Egiptujo 100 13 113 100 180 1| 2 3
10. Belgujo—
" Flandra parto 600 400 1,000 4,000 4,000 6| 11 17
11. Finnlando .. 300 700 1,000 5,000 |nekonate{| 4 | 10 14
12. Francujo 2,000 1,500 | 3,500 || 20,000 || 80,000 1| 100 | 101
13. Germanujo 300 | 3,900 | 4,200 || 20,000 {| 10,000 | 30 | 120 | 150
14. Gvatemalo .. 1 — 1 5 .15 — — —
15. Hispanujo .. 350 | 520 870 3,000 2,000 2| 10 12
16. Hungarujo .. 100 | 4,900 | 5,000 5,000 2,500 || — | 14 14
17. Irlando 100 — 100 200 |lnekonate 3| — 3
18. Islando 10 190 200 300 600 3| 1 4
19. Italujo 560 215 775 7,000 8,000 1| 28 29
20. Izraelo 80 70 150 400 50 1 2 3
' 21. Jugoslavujo 1,400 100 1,500 8,000 9,000 13 16 29
22. Maroko . 20 10 P 30 70 100 || — 2 2
23. Nederlando 1,000 | 3,500 | 4,500 || 75,000 4,000 || 10 | 130 | 140
24. Nord-Ameriko 828 370 1,198 || 25,000 || 16,000 || — | .35 35
25. Norvegujo .. 636 50 686 7,000 |nekonate|| — | 25 25
- 26. Novzelando 120 80 200 400 1,250 1| 8 9
27. Pollando . 1,200 — | 1,200 || 10,000 9,000 21 32 34
28. Portugalujo 40 210 250 3,000 100 1 6 7
29. Svedujo 3,000 | 1,000 | 4,000 | 10,000 || 36,500 || 50{ 70 | 120
30. Svislando 300 30 330 . 400 180 21 10 12
31. Urugvajo 28 22 50 300 350 1| — 1]
32. Venezuelo .. 3 50 53 50 40 —na 4 4
KUNE 19,398 | 22,604 | 42,002 |[280,079 || 290,680 || 181 | 883 | 1,064
Klarigaj notoj pri la statistika tabelo
I. Nomo de la lando. .

11,
III,
IV.

eé iom paroli la lingvon.

. Nombro de lokaj organizajoj . o .
(a) veraj societoj kun propraj ejo, biblioteko, legejo kaj regulaj semajnaj kunvenoj
(b) grupoj sen propra ejo, sed kun regulaj kunvenoj

Nombro de la organizifaj esperantistoj
(a) en organizajoj aligintaj al U.E.A. .
Proksimuma nombro de personoj, kiuj povas kompreni skribitan tekston en Esperanto kaj, en okazo de bezono,

(b) 'en organizajoj nedependaj de U.E.A.

(c) entute.

Nombro de lernolibroj, kiuj disvendigis inter la finigo de la dua mondmilito kaj la 1-a de Junio 1951.

(c) entute.



(P-arta) Pago 177
la 1-an de Junio, 1951 L
VI VII
a b c a b c d e f
11 210 55 Jes 13 . 5 5 1,500 5,000
8. 100 25 Jes 3 2 — — 3,000
3 35 12 || Ne 24 8 14 1 3,000
150 2,500 600 Jes 2,000 400 25 5,000 500,000
103 2,434 500 Ne 978 10 nekonate| 10,000 500,000
90 1,850 900 Ne 230 2 100 45,000 500,000
2 20 10 || Ne 4 4 2 e 100,000
50 500 200 Ne 200 — — — 100,000
14 130 80 Jes 4 — 4 1,600 3,000
7 150 40 Ne 50 2 1 — 50,000
8 100 20 Ne — — 10 — | nekonate
nekonate|nekonate|nekonate|| Ne |nekonate|nekonate|nekonate|{nekonate| nekonate
320 7,200 2,400 Je